
shrIgopAlakavacham

ಶ್ರೀಗೋಪಾಲಕವಚಮ್

ಶ್ರೀಗಣೇಶಾಯ ನಮಃ ॥
ಶ್ರೀಮಹಾದೇವ ಉವಾಚ ।
ಅಥವಕ್ಷ್ಯಾಮಿ   ಕವಚಂಗೋಪಾಲಸ್ಯ ಜಗದ್ಗುರೋಃ ।
ಯಸ್ಯ ಸ್ಮರಣಮಾತ್ರೇಣ   ಜೀವನ್ಮುಕ್ತೋ   ಭವೇನ್ನರಃ  ॥ ೧॥
ಶ‍ೃಣುದೇವಿಪ್ರವಕ್ಷ್ಯಾಮಿ   ಸಾವಧಾನಾವಧಾರಯ ।
ನಾರದೋಽಸ್ಯ ಋಷಿರ್ದೇವಿಛೇಂದೋಽನುಷ್ಟುಬುದಾಹೃತಮ್  ॥ ೨॥
ದೇವತಾಬಾಲಕೃಷ್ಣಶ್ಚ  ಚತುರ್ವರ್ಗಪ್ರದಾಯಕಃ  ।
ಓಂ ಅಸ್ಯ ಶ್ರೀಗೋಣಾಲಕವಚಸ್ಯ  ನಾರದಋಷಿಃ ।
ಅನುಷ್ಟುಪ್ಛಂದಃ   । ಶ್ರೀಬಾಲಕೃಷ್ಣೋ  ದೇವತಾ ।
ಧರ್ಮಾರ್ಥಕಾಮಮೋಕ್ಷಾರ್ಥೇ  ಜಪೇವಿನಿಯೋಗಃ ।
ಶಿರೋಮೇಬಾಲಕೃಷ್ಣಶ್ಚ  ಪಾತುನಿತ್ಯಂ ಮಮಶ್ರುತೀ  ॥ ೩॥
ನಾರಾಯಣಃಪಾತುಕಂಠಂಗೋಪೀವಂದ್ಯಃ  ಕಪೋಲಕಮ್ ।
ನಾಸಿಕೇಮಧುಹಾಪಾತುಚಕ್ಷುಷೀ  ನದನಂದನಃ ॥ ೪॥
ಜನಾರ್ದನಃಪಾತುದಂತಾನಧರಂಮಾಧವಸ್ತಥಾ  ।
ಊರ್ಧ್ವೋಷ್ಠಂ  ಪಾತುವಾರಾಹಶ್ಚಿಬುಕಂ ಕೇಶಿಸೂದನಃ ॥ ೫॥
ಹೃದಯಂಗೋಪಿಕಾನಾಥೋನಾಭಿಂಸೇತುಪ್ರದಃ  ಸದಾ ।
ಹಸ್ತೌ ಗೋವರ್ಧನಧರಃಪಾದೌಪೀತಾಂಬರೋಽವತು ॥ ೬॥
ಕರಾಂಗುಲೀಃ ಶ್ರೀಧರೋ ಮೇಪಾದಾಂಗುಲ್ಯಃ  ಕೃಪಾಮಯಃ ।
ಲಿಂಗಂಪಾತುಗದಾಪಾಣಿರ್ಬಾಲಕ್ರೀಡಾಮನೋರಮಃ  ॥ ೭॥
ಜಗನ್ನಾಥಃ ಪಾತುಪೂರ್ವಂ ಶ್ರೀರಾಮೋಽವತು ಪಶ್ಚಿಮಮ್  ।
ಉತ್ತರಂ ಕೈಟಭಾರಿಶ್ಚ ದಕ್ಷಿಣಂ ಹನುಮತ್ಪ್ರಭುಃ  ॥ ೮॥
ಆಗ್ನೇಯ್ಯಾಂ  ಪಾತುಗೋವಿಂದೋನೈರೃತ್ಯಾಂ ಪಾತುಕೇಶವಃ ।
ವಾಯವ್ಯಾಂ ಪಾತುದೈತ್ಯಾರಿರೈಶಾನ್ಯಾಂ  ಗೋಪನಂದನಃ ॥ ೯॥

ಊರ್ಧ್ವ ಪಾತುಪ್ರಲಂಬಾರಿರಧಃ ಕೈಟಭಮರ್ದನಃ ।
ಶಯಾನಂಪಾತುಪೂತಾತ್ಮಾ ಗತೌಪಾತುಶ್ರಿಯಃಪತಿಃ  ॥ ೧೦॥
ಶೇಷಃಪಾತುನಿರಾಲಂಬೇಜಾಗ್ರದ್ಭಾವೇ  ಹ್ಯಪಾಂಪತಿಃ  ।
ಭೋಜನೇಕೇಶಿಹಾಪಾತುಕೃಷ್ಣಃ  ಸರ್ವಾಂಗಸಂಧಿಷು ॥ ೧೧॥
ಗಣನಾಸುನಿಶಾನಾಥೋದಿವಾನಾಥೋದಿನಕ್ಷಯೇ ।
ಇತಿತೇ ಕಥಿತಂದಿವ್ಯಂ  ಕವಚಂಪರಮಾದ್ಭುತಮ್  ॥ ೧೨॥
ಯಃಪಠೇನ್ನಿತ್ಯಮೇವೇದಂ  ಕವಚಂಪ್ರಯತೋ  ನರಃ ।
ತಸ್ಯಾಶು  ವಿಪದೋದೇವಿನಶ್ಯಂತಿ  ರಿಪುಸಂಘತಃ ॥ ೧೩॥
ಅಂತೇಗೋಪಾಲಚರಣಂಪ್ರಾಪ್ನೋತಿ   ಪರಮೇಶ್ವರಿ  ।
ತ್ರಿಸಂಧ್ಯಮೇಕಸಂಧ್ಯಂ   ವಾಯಃಷಠೇಚ್ಛೃಣುಯಾದಪಿ  ॥ ೧೪॥
ತಂಸರ್ವದಾರಮಾನಾಥಃಪರಿಪಾತಿಚತುರ್ಭುಜಃ ।
ಅಜ್ಞಾತ್ವಾ  ಕವಚಂದೇವಿಗೋಪಾಲಂಪೂಜಯೇದ್ಯದಿ  ॥ ೧೫॥
ಸರ್ವಂ ತಸ್ಯ ವೃಥಾದೇವಿಜಪಹೋಮಾರ್ಚನಾದಿಕಮ್ ।
ಸಶಸ್ತ್ರಘಾತಂ ಸಂಪ್ರಾಪ್ಯ  ಮೃತ್ಯುಮೇತಿ  ನಸಂಶಯಃ ॥ ೧೬॥
ಇತಿನಾರದಪಂಚರಾತ್ರೇ ಜ್ಞಾನಾಮೃತಸಾರೇ ಚತುರ್ಥರಾತ್ರೇ
ಶ್ರೀಗೋಪಾಲಕವಚಂ ಸಂಪೂರ್ಣಮ್ ।

